
Sjedinjene Američke Države ukinule neutralnost Interneta


"Net neutrality", odnosno neutralnost Interneta ukinuta je u Sjedinjenim Američkim Državama. Federalna komisija za komunikacije (FCC) odlučila je da suspenduje pravila Internet neutralnosti koje je postavila Obamina administracija.

Američka Federalna komisija za komunikacije i zvanično je objavila je da će ukinuti zakon, koji zabranjuje pružaocima usluga da se upliću u to šta korisnici vide na internetu i koliko im je teško ili lako da do tog sadržaja dođu.

Pravila neutralnosti Interneta zabranjivala su pružaocima mrežnih usluga blokiranje ili usporavanje pristupa sadržajima na Internetu, bez obzira odakle dolaze. Time se osiguravao slobodan i otvoren Internet u kojem svi korisnici imaju jednako pravo pristupa. 
Ukidanje neutralnosti Interneta drastično će promijeniti način na koji Internet funkcioniše. Posljedice će biti i društvene promjene, jer će se ljudi prirodno okupljati oko servisa i usluga koje smatraju bržim i stabilnijim. Razlog za blokiranje ili usporavanje nekog sadržaja na Internetu, može biti i njegov politički sadržaj. 

Iako se neutralnost Interneta ukida u SAD, ono će imati uticaj na sve korisnike, jer su mnogi popularni i svakodnevno korišteni servisi fizički smješteni u SAD. 
Pretpostavlja se da će ovaj potez Federalne komisije za komunikacije prisiliti pružaoce usluga da presele svoje servise i servere u druge zemlje, npr. u Europsku uniju koja je temelje neutralnosti Interneta uspostavila 25.11.2015. Uredbom 2015/2120 Europskog parlamenta i Vijeća čime su utvrdili mjere vezane uz otvoreni pristup Internetu, izmjenama Direktive 2002/22/EC o elektronskim komunikacijskim mrežama i uslugama, te Uredbom 531/2012 o roamingu na javnim mobilnim komunikacijskim mrežama unutar Unije.
Preuzeto sa:

www.avaz.ba; 
http://avaz.ba/zabava/it/331854/kraj-interneta-kakav-poznajemo-amerika-ukinula-neutralnost-provajderi-mogu-da-rade-sta-hoce 
www.novilist.hr;
http://www.novilist.hr/Znanost-i-tehnologija/Tehnologija/NET-NEUTRALITY-Je-li-dosao-kraj-slobodnom-internetu-Prvo-su-dosli-po-Youtube-a-ja-sam-sutio
